
23ú Eanáir

Scoil Druidte
Beidh an scoil druidte ar an Mháirt, an 27ú Eanáir, mar beidh lá cúrsa ag na múinteoirí maidir le cur i bhfeidhm Churaclam Nua na Bunscoile.

Lá Saoire Bainc.
Beidh an scoil druidte ar an Luan an dara lá Feabhra.

Snámh
Thosaigh na ranganna snámha coicís ó shin agus beidh rang 3-6 ag snámh arís ar an Luan 26ú Eanáir. Seo na dátaí de na ranganna atá fágtha go dtí seo (An Luan 26ú Eanáir, an Luan 9ú, 16ú agus 23ú Feabhra). An bhféadfaí na páistí tuáillí, hataí agus spéaclaí snámha a thabhairt leo. Thig spéaclaí snámha agus hataí a cheannach ar an lá chomh maith. Mairfidh na ceachtanna 45 bomaite. Beidh rang a trí agus rang a ceathair ann ó 11:00 go 11:45 agus rang a cúig agus rang a sé ó 11:45 go 12:30 gach Luan.

Beidh na ranganna snámh á dtabhairt in Óstán na Cúirte faoi stiúir na dteagascóirí snámha ansin.

Beidh costas de €42 san iomlán don seisiún 6 seachtaine. Más mian le do pháiste dul ag snámh tabhair isteach an t-airgead roimh an Luan 16ú Feabhra. 

Seo na sonraí bainc más maith libh an t-airgead a aistriú go cuntas na scoile.

Beidh snámh ag rang a haon agus a dó sa téarma deireanach.

Meabhrúchán.
Beidh Meitheal na Mara linn an Chéadaoin agus an Déardaoin seo chugainn. Beidh siad ag reáchtáil ceardlanna ar bhitheolaíocht mhuirí do ranganna 3 go 6.
Comhar Creidmheasa. Beidh Tráth na gCeist réigiúnach an Chomhair Chreidmheasa ar siúl ag 6 a chlog Dé Luain, an 9ú Feabhra, i halla spóirt Phobalscoil Ghaoth Dobhair. Beidh trí fhoireann ag an scoil sa chomórtas.
Aladdin
Beidh an dráma Aladdin ar siúl in Amharclann Ghaoth Dobhair an deireadh seachtaine seo. Bhí an chéad léiriú ar siúl aréir agus beidh sé ar siúl arís anocht agus Dé Sathairn. Tosaíonn an seó ag 7.30 i.n. an dá oíche.
Tá seisear ón scoil páirteach sa dráma: Béibhinn, Shenice agus Ella ó rang a sé, agus Sophie, Áela agus Áine ó rang a ceathair. Guímid gach rath orthu go léir thar an deireadh seachtaine.

Feadóg Stáin. 
Tá an rang feadóige stáin le máistreás Eileen curtha ar ceal an Mháirt seo san Ionad, mar go mbeidh an scoil druidte ar an lá.
Ionas Cois Locha
Reáchtáil Ionad Cois Locha comórtas ealaíne Nollag do na scoileanna áitiúla i mí na Nollag. Bhí Maria Rose ó rang a ceathair ar dhuine de na buaiteoirí agus bhuaigh sí turas scoile go Ionad Cois Locha dá rang. Comhghairdeas léi! 

